
Transkript sa konferencije za
medije  međunarodnih
organizacija
OHR, Mario Brkić
OSCE, Elmira Bayrasli
EUPM, Alun Roberts
EUFOR, Tim Smith
NATO, Derek Chappell
 

Taktika odlaganja policijske reforme samo će ugasiti svaku
nadu BiH da se pridruži Evropskoj uniji,

Narodna skupština Republike Srpske danas će održati sjednicu
kako bi glasala o sporazumu o reformi policije. Vrijeme je na
izmaku. Ako delegati Narodne skupštine današnjim glasanjem ne
podrže sporazum o reformi policije kojim će biti ispoštovana
tri principa Evropske unije, BiH će izgubiti svaku šansu da
potpiše Sporazum o stabilizaciji i pridruživanju sa Evropskom
unijom do kraja godine.

Evropska unija je dosljedno i uporno naglašavala tri principa
u skladu sa kojima bi BiH vlasti morale postići sporazum o
reformi  policije.  Ti  principi  su:  utvrđivanje  ekskluzivnih
nadležnosti  za  policiju  na  državnom  nivou,  eliminacija
političkog uplitanja u rad policije i određivanje policijskih
regija na temelju tehničkih i profesionalnih kriterija.

Ovi principi su kristalno jasni. Oni se neće promijeniti.
Taktika  odlaganja  samo  će  ugasiti  svaku  nadu  BiH  da  se
pridruži Evropskoj uniji, a nova prilika vjerovatno se neće
ukazati prije 2007. godine.

Prošli tjedan komesar Rehn je izjavio da je prijedlog koji su
izradili državni organi vlasti u BiH u skladu sa ova tri

principa. Prijedlog Vlade Republike Srpske, s druge strane,
nije.  Komesar Rehn je takodje podsjetio političare iz RS da
reforma  policije  ne  predstavlja  prijetnju  za  budućnost
entiteta, koji su garantovani Dejtonom. Preduzeti su koraci
kako bi se obratila pažnja na legitimnu zabrinutost koju su
izrazili političari iz RS tokom pregovora.

Ovo  je  posljednja  velika  reforma  neophodna  za  početak
razgovora o Sporazumu o stabilizaciji i pridruživanju. Ankete
javnog mnijenja pokazale su da više od 80 % građana BiH želi
da  se  pridruži  Evropskoj  uniji.  Oni  od  svojih  političkih
predstavnika očekuju da im to omoguće. U trenutku kada mnogi
građani EU preispituju opravdanost daljeg proširenja unije,
neuspjeh da se postigne sporazum o restrukturiranju policije
kojim će se ispoštovati sva tri principa EU poslao bi veoma
negativan signal.

OSCE

Nazad u školu

Misija OSCE-a u Bosni i Hercegovini izražava najljepše želje
djeci BiH povodom otpočinjanja nove školske godine.

Također, koristimo ovu priliku da podsjetimo sve na reformu
obrazovanja.

Bosna i Hercegovina je dom za Srbe, Bošnjake i Hrvate, kao i
ostale,  uključujući  i  nacionalne  manjine.  Od  potpisivanja
Dejtonskog mirovnog sporazuma, prije skoro 10 godina, Misija
OSCE-a, zajedno sa drugim partnerima u međunarodnoj zajednici,
je  radila  na  tome  da  napravi  od  te  kuće  postojano  i
prosperitetno mjesto sa jednakim mogućnostima za sve.  

Reforma obrazovanja je dio te vizije, za koju smo vjerovali da
je  dijele  i  oni  koji  su  pravili  Reformu  strategije,
predstavljenu  Vijeću  za  implementaciju  mira,  u  novembru
2002.g. U strategiji, ministri obrazovanja Bosne i Hercegovine



izjavljuju da je “posljednja i najbolja šansa da ova država
ima održivu budućnost ovisi o njenim mladim ljudima.” Kao
rezultat toga, pozvali su na “uklanjanje politike iz razreda,
gdje joj nije ni mjesto.” 

S obzirom na ogromne izazove s kojima se BiH suočava danas,
važno je da vlasti BiH ne izgube ovu činjenicu iz vida.  

Reforma  obrazovanja  se  odnosi  na  svako  dijete,  u  svakoj
učionici  širom  zemlje.  Namjera  joj  je  zaštita  prava
pojedinaca, kako bi, na primjer, svako hrvatsko dijete u Banja
Luci  bilo  poštovano  kao  i  srpsko  dijete  u  Mostaru,  ili
bošnjačko u Brčkom.

Reforma  obrazovanja  nije  pokušaj  oduzimanja  nekom  njegovog
nacionalnog,  etničkog,  vjerskog  ili  kulturnog  identiteta.
Naprotiv,  reforma  ima  za  cilj  zaštitu  tih  prava,  garant
poštivanja svake osobe.  

Ukoliko,  kao  što  to  bh.  zvaničnici  tvrde,  oni  žele  imati
obrazovni sistem od kojeg će djeca ove države zaista imati
koristi, nadamo se da će napraviti iskorak koji bi stavio
interese djece ispred svega.  

 

EUPM

Nije bilo izjava.

 

EUFOR

Postojao je interes u vezi sa zajedničkom operacijom EUFOR-a i
lokalne policije prije dva dana u Sarajevu. Ova operacija je
slična onima preduzetim u BiH i zamišljena je kao podrška
naporima lokalne policije da ometu i obeshrabre kriminalne
aktivnosti.  Preduzeta  je  u  određenim  područijima  u  i  oko
Sarajeva.



Postojala je konfuzija u medijima u vezi sa mandatom pod kojim
EUFOR  izvodi  ovakve  operacije.  Te  ovlasti  su  potvrđene
rezolucijom UN-a broj 1575 i Dejtonskim sporazumom, kada je
EUFOR preuzeo mandat SFOR-a.

 

NATO

Nije bilo izjava.

 

Pitanja novinara:

Antonio Prlenda, Oslobođenje

Samo da pojasnimo. Konfuzija, kao što ste rekli, oko mandata.
Jučer ste mi rekli da vi obavljate vaše svakodnevne operacije
u skladu sa Općim okvirnim sporazumom o miru, a meni je rečeno
da  taj  sporazum  nije  dostupan  javnosti.  Možete  li  ovo
potvrditi?  Iz kojeg razloga nije moguće dobiti i citirati taj
sporazum?

EUFOR, Tim Smith:

Mislim da je to bio nesporazum. Koliko znam, vi ste jučer
razgovarali sa Tomom, i došlo je do nesporazuma između vas
dvojice. A to sam želio pojasniti ovog jutra – da su mandati i
ovlaštenja jedno te isto.  Informacije su dostupne na web
stranici.  Mogu vam poslije dati adresu web stranice, aktualnu
adresu. To su zaista informacije kojima je otvoren pristup, te
se izvinjavam zbog nesporazuma koji je jučer nastao.

Antonio Prlenda, Oslobođenje

Međutim,  također  je  čudno  to  što  vi  obavljate  operacije
svakodnevno a vašem glasnogovorniku je potreban čitav dan da
to nađe.  Ne okrivljujem glasnogovornika, već sistem u vašem
glavnom štabu koji je vjerovatno često i suviše komplikovan



čak i za vas, kada radite sa medijima. Te riješite to. To bi
bilo izvrsno za nas, za sve nas.

EUFOR, Tim Smith:

Shvatam šta govorite.  Da.

Fedžad Forto, FENA

Primarno za OSCE, ali volio bi i čuti komentar OHR-a.  Obzirom
da  je  bilo  najavljeno  da  bi  početkom  nove  školske  godine
trebalo  da  prestane  funkcioniranjedvije  škole  pod  istim
krovom,  a  sada  vidimo  u  Prozoru,  u  Stolcu,  čak  imam
informacije iz Busovače, iz Bugojna, da se čak i korak nazad
pravi – da se formiraju odvojene škole za bošnjačku i hrvatsku
djecu. Općinsko vijeće Prozora je donijelo odluku kojom će
ozakoniti postojanje dvije odvojene škole, jedna bošnjačka, a
jedna hrvatska. Da li ćete poduzeti neku konkretnu akciju da
se ovo zaustavi?

OSCE, Elmira Bayrasli:

Mislim da smo bili veoma jasni što se tiče situacije koja se
odnosi na postojanja dvije škole pod istim krovom.  Vlasti
moraju implementirati odluku o administrativnom i zakonskom
sjedinjenju, što su davno trebali učiniti.  Ovo se protivi
samom duhu Općeg okvirnog sporazuma i svih drugih obaveza na
koje  se  Bosna  i  Hercegovina  obavezala.   Nemam  ništa  više
dodati ovome.


